
Difaterwch
Diffyg diddordeb neu bryder mewn perthynas â hiliaeth.

Diwylliant
Syniadau, arferion, ac ymddygiad cymdeithasol grŵp penodol o 
bobl neu gymdeithasau.

Amrywiaeth
Cynnwys unigolion neu grwpiau sydd ag ystod o brofiadau 
gwahanol o gefndiroedd gwahanol.

Ethnigrwydd
Mae ethnigrwydd yn cyfeirio at grwpiau yn seiliedig ar brofiadau 
diwylliannol a rennir, arferion crefyddol, traddodiadau, llinach, 
iaith, tafodiaith neu darddiad cenedlaethol.

Trosedd Casineb
Trosedd a ysgogir gan ragfarn neu gasineb. Er enghraifft, hiliaeth.

Cynhwysiad
Sicrhau bod unigolion o bob cefndir yn cael eu croesawu, eu 
parchu ac yn cael llais ystyrlon ym mhob gofod.

Hiliaeth Fewnoledig
Lle mae unigolyn neu grŵp o bobl yn cael eu dylanwadu gan y 
strwythurau sy’n cynnal hiliaeth i gredu eu bod yn israddol neu’n 
well.

Hiliaeth Ryngbersonol
Rhagfarn, tueddiad, neu wahaniaethu rhwng unigolion.

Hiliaeth Sefydliadol
Pan fo polisïau, arferion, gweithdrefnau a diwylliant sefydliad neu 
system yn gweithredu mewn ffordd sydd o fantais i bobl wyn 
dros bobl o liw.

Microymosodedd
Math cudd a chynnil o wahaniaethu, a wneir weithiau’n 
isymwybodol.

Minimeiddio
Israddio arwyddocâd digwyddiadau hiliol, o bosibl gwneud i’r 
targed deimlo ei fod yn gorymateb neu’n anghywir i ymateb.

Arallu
Creu grwpiau o ‘fewnwyr’ a ‘dieithriaid’ (neu’r rhai yr ystyrir 
eu bod yn ddieithriaid i’r norm) er enghraifft, trwy’r iaith a 
ddefnyddir neu’r camau a gymerwyd.

Rhagfarn
Syniad rhagdybiedig am grŵp o bobl, heb ei wreiddio mewn 
gwirionedd.

Hiliaeth
Mae hiliaeth yn honni bod grwpiau o bobl yn israddol neu’n well 
yn seiliedig ar: 

  Lliw croen    Crefydd    Cenedligrwydd    Diwylliant 

Mae hiliaeth yn system o rym. Mae’n hyrwyddo rhagfarn, 
gwahaniaethu a gormes. Mae’n effeithio ar bobl yn bersonol, 
yn economaidd ac yn gymdeithasol. Adeiladwyd hiliaeth yn 
hanesyddol, gan arwain at ganlyniadau strwythurol o fantais ac 
anfantais.

Hiliaeth (diffiniad symlach ar gyfer plant iau) 

Hiliaeth yw bod yn angharedig neu drin rhywun yn annheg 
oherwydd lliw eu croen, beth maen nhw’n ei gredu, o ble maen 
nhw’n dod neu eu diwylliant (eu hanes a’u traddodiadau).

Digwyddiad Hiliol 
Mae Adroddiad Macpherson yn diffinio digwyddiad hiliol fel 
‘Unrhyw ddigwyddiad y mae’r dioddefwr neu unrhyw berson arall 
yn ei ystyried yn hiliol’.  (Diffiniad gweithredol o hiliaeth a digwyddiad 

hiliol o ganlyniad i Ymchwiliad Stephen Lawrence, 1999)

Tuedd Anymwybodol
Syniadau dwfn am unigolion neu grwpiau o bobl nad ydym bob 
amser yn ymwybodol ohonynt.

Braint Gwyn
Diffyg anfantais y mae pobl wyn yn ei brofi yn seiliedig ar liw 
croen.



Am ragor o gymorth neu gyngor, mae 
croeso ichi gysylltu gyda ni ar: 

wales@theredcard.org

      /redcardwales
 @theredcardwales
   /theredcardwales

